
PENGENALAN

1.0 Pendahuluan

Setiap kajian yang ingin diusahakan mesti mempunyai kepentingannya tersendiri. Dalam
konteks kajian sebagai suatu kegiatan ilmiah, ia mesti dikeijakan oleh setiap individu
yang terlibat dalam bidang akademik dan pendidikan. Ini kerana setiap kajian itu nanti
akan memberi sumbangan kepada bidang yang diterokai di samping membangunkan daya

intelektual di kalangan pengkaji.

Kajian ini mempunyai kepentingan dari aspek untuk melihat keperluan
menyediakan satu pendekatan yang boleh menyumbang kepada pembelajaran bahasa
Arab sebagai bahasa asing. Kajian berhubung dengan minat dan kecenderungan ini akan
membuka ruang kepada pengajar dan pihak pentadbir untuk memperbaiki mutu dan
menyediakan khidmat yang terbaik kepada proses pengajaran bahasa asing di intitusi

pengajian tinggi.

